
SECRETARIA 
Nesta sección pretendemos ter in -

formados a tódolos asociados dos 
asuntos relacionados coa Asociación: 
cambios na directiva, distribución de 
socios por sectores educativos e por 
asignaturas, actualidade económica, 
asuntos administrativos, etc. 

Xunta Directiva 

A actual Xunta Directiva foi ele -
xida pola Asamblea Constituínte, 
reunida en Santiago o 16 de Xaneiro 
do ano en curso, e está composta 
polos seguintes membros. 

Presidente, Frutos Fernández. 
González; vicepresidente, Xoan Bu -
gueiro Carro; Secretario, Ramón Cid 
Manzano; Tesoreiro, Xosé Antón 
Viña Patiño; coordinador-A Coruña, 
'Emilio Vallo Felpeto; coordinador-
Lugo, Manuel Alonso Mougán; 
coordinador-Ourense, Xosé Barcala 
González; coordinador-Pontevedra, 
Carlos Lodeiro Rodríguez; vocal-A 
Coruña, Diego Alvarez Puente; 
vocal-Lugo, Antón Castelo 
Santaballa; vocal-Ourense, Xabier 
Carreira Sebio; vocal-Pontevedra, 
Xabier Paredes Ribadulla. 

Socios 
Un pequeno estudio porcentual 

feito en relación coa situación actual 
da nosa Asociación mostra o 
seguinte balance: 

Por sectores: B.U.P., 76,3%;  
F.P., 14,5%; E.X.B., 9,2%. 
Por materias (en ensino Medio): 
MAT, 22%; CN, 26%; FQ, 52%. 

Comentario: 

• No estudio porcentual presentado 
anteriormente non están con-
tabilizadas as solicitudes que por 

defecto de forma foron devoltas e 
aínda non se recibiron. 
  • Hai que suliñar que dada a orixe 
da Asociación, é normal, despois de 
menos de catro meses de andadura, 
que a maior porcentaxe sexa 
procedente de BUP e máis con-
cretamente da asignatura de Física e 
Química. 
  • Agardamos que nos vindeiros 
meses o aumento de socios vaia re-
ducindo as diferencias, e nese senti-
do animamos a tódolos socios per-
tencentes ós grupos con menor pre-
sencia na Asociación, a que nos 
axuden a iguala -la participación nos 
distintos sectores. 

Actualidade económica 
-Desde primeiros do mes de Abril 

están levándose a cabo os cobros da 
cuota anual á través das vosas contas 
bancarias. Ca lquera anomalía que 
detectedes comunicádea 
inmediatamente. 

-Co gallo da organización das 
Xornadas de Debate celebradas os 
días 8 e 9 de Abril, a Asociación 
acolléndose a Orde do 11 de De -
cembro de 1987 (D.O.G. do 7 de 
Xaneiro de 1988) solicitou axuda 
económica para as devanditas Xor-
nadas. Nunha resolución do 7 de 
Marzo de 1988 da Consellería de 
Educación e Ordenación Universi-
taria, resólvese conceder esas axu -
das, séndolle asignada á nosa Aso-
ciación a cantidade de 125.000 Ptas. 

Congreso anual 

-A Xunta Directiva acordou 
realiza -lo primeiro congreso da 
Asociación no mes de Novembro 
deste ano. Estanse estudiando dis -
tintas localidades para a súa reali-
zación. Terémosvos informados. 

